
20 гасырның икенче яртысыннан башлап, алга киткҽн иллҽрдҽ, шул 

исҽптҽн Россиядҽ дҽ психологлар, медиклар, социологлар хатын-кыз һҽм ир-

ат шҽхесенең бар яктан да бик зур үзгҽрешлҽр кичерүенҽ бик нык борчылу 

белдерҽлҽр. Шунысы кызык: ир- ат сыйфатлары интенсив рҽвештҽ хатын-

кызларга күчҽ бара. Мондый җенес деградациясе-нең тҽн конституциясе 

дҽрҽҗҽсендҽ генҽ түгел, ҽ бҽлки тумыштан ук, ягъни гормональ- генетик 

яктан да булуын ассызыклыйлар.бу процессның нҽтиҗҽсе булып, үсмерлҽрдҽ 

ир-ат сыйфатын югалтуга бҽйле рҽвештҽ хезмҽт потенциалы түбҽнҽйсҽ, 

хатын- кызлар бала үстерү, тҽрбиялҽү потенциалын югалталар, гаилҽлҽр 

ныклы какшый, төрле социал каршылыклар килеп чыга, шулар белҽн бергҽ 

миллҽтлҽр юкка чыга. Бу искиткеч зур проблема һҽм аны чишү илнең дҽ, һҽр 

миллҽтнең дҽ төп бурычы булып тора. Чөнки илнең, миллҽтлҽрнең 

килҽчҽген, цивилизациясен бары тик бар яктан камил шҽхеслҽр генҽ булдыра 

ала.  

Безнең алдыбызда килеп туган проблеманы чишүнең иң эффектлы 

юлларыннан берсе булып, кече яшьтҽн үк психик һҽм физик яктан кызларны 

-хатын-кыз, малайларны- ир- ат итеп тҽрбиялҽү тора. Ҽлбҽттҽ, монда төп 

рольне гаилҽ уйный. Аннан соң мҽктҽп. Бу проблеманы фҽнни яктан өйрҽнү 

буенча Россиядҽ берникадҽр тҽҗрибҽ бар инде. Патша Россиясе вакытында 

ук кадет корпуслары, ирлҽр һҽм хатын- кызлар гимназиялҽре эшлҽп килгҽн, 

шулай ук Советлар Союзында сугышка кадҽр хҽрби класслар, Суворов 

училищелары һҽм менҽ соңгы ике унъеллыкта кайбер мҽктҽплҽрдҽ параллель 

классларда кызларны, малайларны аерым укыту тҽҗрибҽсе. Юкка гына чит 

иллҽрдҽ ирлҽрне һҽм хатын- кызларны аерым укыту тҽрбиялҽү буенча 

мҽктҽплҽр элитлы мҽктҽплҽр дип аталмый.  



Һҽм, ниһаят, икенче буын федераль дҽүлҽт гомуми белем стандартлары 

проектына, бик зур каршылыклар белҽн булса да, классларны җенес ягыннан 

комплектлауга игътибар ителгҽн. Алда сөйлҽнелгҽннҽргҽ нҽтиҗҽ ясап, шуны 

ҽйтҽсем килҽ. Балаларны аерым ягъни Гендер системасы буенча укытып, без 

ялгышмыйбыздыр. 

Ҽ хҽзер мин үзебезнеңТР сында бердҽнбер татар телендҽ белем бирүче 

кызлар гимназиясенҽ тукталып китҽсем килҽ. Гимназиядҽ белем бирү 

гуманитар фҽннҽрне тирҽнтен өйрҽнүгҽ юнҽлтелгҽн, кызларыбыз өч тел 

өйрҽнҽлҽр. Татар телен өйрҽнү, татар мохитендҽ тҽрбиялҽү дҽреслҽрдҽ генҽ 

түгел, класстан тыш чараларда да дҽвам итҽ. Без ҽундый заманда яшибез, 

башка укучыларднан калышмый БДИ дҽ бирҽсебез бар, шуңа күрҽ рус һҽм 

математика фҽннҽреннҽн дҽ гимназиянең укыту планы мөмкинчелеклҽреннҽн 

чыгып, өстҽмҽ дҽреслҽр кертҽбез. Күренекле галим Риза Фҽхретдин -нең 

“Балаларыгызны үзегез яшәгән заманга һәм башка заман өчен дә 

яраклы итеп укытыгыз” дигән зирҽк фикерен өлге итеп алабыз. Миллҽтлҽр 

язмышына бармак аша караган Россиядҽ үз миллҽтеңнең кызларын тҽрбиялҽү 

өчен без нҽрсҽ эшли алабыз? Белгҽнегезчҽ, 1992 елдан бирле эшлҽп килгҽн 

бинабыз иске, эшлҽр өчен шартлар юк, лҽкин шуңа карамастан 

кызларыбызны тҽрбиялҽү өчен район базасында булган өстҽмҽ белем бирү 

учреждениелҽре белҽн даими рҽвештҽ бҽйлҽнештҽ тордык. Чөнки 

гимназиябез укучы кызларга төпле , системалы белем бирү белҽн беррҽттҽн 

аларга хатын- кыз өчен кирҽк булган һөнҽрлҽргҽ өйрҽтүне дҽ күз алдында 

тота. Тегү, чигү, бию, җыр,музыка, театр сҽнгате белҽн шөгыльлҽнү өчен 

ярдҽмне без алардан алдык. Ҽ телне өйрҽнү, гореф -гадҽтлҽребезне барлау, 

аларны онытмау, ҽхлак һҽм башка тҽрбия юнҽлешлҽре дҽреслҽрдҽ һҽм 

класстан тыш чараларда алып барылды. Ислам диненҽ кагылышлы мҽсь 

лҽлҽр, ҽхлак тҽрбиясе Р. Фҽхретдин, К. Насыйри кебек мҽгърифҽтчелҽребез 

өйрҽтмҽлҽренҽ таянып алып барыла. Безнең татар кызлары белемле, ҽхлаклы 

Һҽр яктан камил, халкыбыз горурлыгы булырга тиешлҽр. Алай гына түгел, 

миллҽт аналары булырга тиешле затлар.  



Яңа күчҽчҽк бинабыз, зур, якты. Белем бирү , һөнҽргҽ өйрҽтү, камил 

шҽхес тҽрбиялҽү өчен менҽ дигҽн бина. Кызларыбызны тормышта кирҽк 

булачак яңадан- яңа, заманча һөнҽрлҽргҽ ( дизайнер, флорист һ. б.) өйрҽтергҽ 

мөмкин. ТР җитҽкчелегенҽ, Т. Миңнуллинга бик зур рҽхмҽт. Кызларыбыз 

сҽламҽтлеген саклау өчен дҽ менҽ дигҽн шартлар тудырылган. Классларда 

укучылар санының 18 булуы да бик уңайлы, һҽрберсенҽ игътибар җитҽрлек 

булыр дип уйлыйбыз. Сезне, ҽлбҽттҽ, безнең перспективаларыбыз, алдагы 

планнарыбыз кызыксындыра. Иң беренчесе, кызларныт тҽрбиялҽү өчен 

фҽнни база булдыру, авторлык программалары төзү. Аларны сынап карау 

кирҽк. Бу эш гимназия ачылганнан бирле алып барыла, килҽчҽктҽ тагын да 

җҽелдереп җибҽрү генҽ сорала. Нинди генҽ яңа мҽктҽплҽр ачма, ҽгҽр дҽ анда 

педагогиканы, бала психологиясен яхшы белҽ торган, үз эшен һҽм балаларны 

яраткан, заман технологиялҽрен үзлҽштергҽн киң эрудицияле кадрлар 

эшлҽми икҽн, бу мҽктҽпнең килҽчҽге юк. Гимназиябез базасында мондый 

укытучыларыбыз бар, лҽкин яңа мҽктҽпкҽ алар күбрҽк кирҽк булачак. Мин 

шуларны күздҽ тотып ҽйтҽм. Балаларны аерым укытуны оештырган белем 

бирү учреждениелҽре белҽн тыгыз бҽйлҽнештҽ тору, бу өлкҽдҽ чит илдҽ 

булган тҽҗрибҽлҽрне өйрҽнү . Бүгенге көндҽ балалар бакчалары төзелеп ята. 

Ҽгҽр дҽ бер балалар бакчасын татар телендҽ белем бирүче гимназия базасына 

тапшырсалар, булачак татар кызларын тҽрбиялҽү күпкҽ уңышлырак булыр 

иде дигҽн фикердҽ торам. Ҽлбҽттҽ, телгҽ шундый караш яшҽгҽн заманда 

гимназия тормышында авырлыклар күп булачак. Тормыш –көрҽш. Лҽкин без 

татар җанлы, татар рухлы сезнең кебек миллттҽшлҽребез барында ярдҽмсез 

калмабыз дип уйлыйм мин. 


